BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

BROJ: 06 0 K 001620 09 K

Novi Travnik: 14.01.2010.godine

U IME FEDERACIJE BOSNE I HERCEGOVINE
Kantonalni sud Novi Travnik u vijeću sastavljenom od sudaca: Mehmedalija Huseinović kao predsjednik vijeća, te Mirjana Grubešić i Darmin Avdić članovi vijeća, uz sudjelovanje zapisničara Ivane Čorić, u krivičnom predmetu protiv optuženog Nikole Babić, zbog krivičnog djela “teški slučajevi razbojničke krađe i razbojništva” iz čl. 151. stav 1. preuzetog KZ SR BiH postupajući po optužnici Kantonalnog tužilaštva Travnik broj: KT-132/01 od 26.08.2009. godine nakon održanog usmenog, glavnog i javnog pretresa, dana 11.01.2010. godine na kojem su bili prisutni optuženi Nikola Babić, braniteljica optuženog Branka Praljak, odvjetnica iz Novog Travnika, kantonalna tužiteljica Kantonalnog tužiteljstva Travnik Safija Cerić, po obavljenom vijećanju i glasanju dana 14.01.2010. godine je donijelo, a predsjednik vijeća u 13.00 sati, javno objavio slijedeću:
P R E S U D U

Optuženi:

                            Nikola Babić , sa podacima kao u spisu predmeta 

K R I V   J E 

što je:

dana 12.05.1993. godine na magistralnom putu Travnik – Turbe u mjestu zv. “Vašljiva voda” općina Travnik, zajedno i dogovoreno sa Tuka Zoranom, Tuka Sinišom i još jednim nepoznatim licem u namjeri pribavljanja protupravne imovinske koristi, zaustavio putničko motorno vozilo marke “Audi 80 GX” reg. broj TR 238-54 vlasništvo Đogić Sulejmana tako što je s uperenom automatskom puškom prema vozilu stao na sredinu ceste i rukom pokazao oštećenom da stane, dok su ostali saizvršioci bili raspoređeni tako što je jedan stajao pored njega, a druga dvojica sa lijeve strane ulice na zemljanoj bankini svi držeći u rukama automatske puške, te nakon što je oštećeni Đogić Sulejman zaustavio vozilo, prišao vozilu, pitao oštećenog kako se zove i nakon što mu je oštećeni rekao: “kako ne znaš kako se zovem”, udario ga kundakom puške po lijevom ramenu, te ga zajedno sa saputnicom Nisvetom Grahić izbacio iz vozila, saputnicu odmah otjerao u pravcu Turbeta, a oštećenom naredio da otvori prtljažnik vozila, te ga je pretresao, uzeo mu ključ od vozila, novac u iznosu od 490,00 DM, svu ličnu dokumentaciju, kao i dokumentaciju od vozila, te otjerao oštećenog u pravcu Travnika i kada je ošećeni počeo bježati prema Travniku ispalio za njim nekoliko metaka iz automatske puške, a njegovo vozilo u vrijednosti od 8.000,00 KM u kojem se nalazio televizor u vrijednosti 500,00 KM i kožna jakna u vrijednosti od oko 500,00 KM prisvojio, na koji način je oštetio Đogić Sulejmana za iznos od 9.400,00 KM.
Čime je počinio krivično djelo teški slučajevi razbojničke krađe i razbojništva iz člana 151. stav 1. u vezi preuzetom   KZ  SR BiH, 

Pa sud optuženog za počinjeno krivično djelo uz primjenu odredaba čl. 33, 38, 41, 42. stav 2. i čl.43. stav 1. tačka 1. preuzetog KZ SFRJ kao i uz primjenu odredbe čl. 300. ZKP F BiH  za počinjeno krivično djelo 
O S U Đ U J E 

Na kaznu zatvora u trajanju  od jedne (1) godine.
Temeljem odredbe čl. 212. stav 3. ZKP F BiH oštećeni Sulejman Đogić se radi ostvarivanja imovinsko-pravnog zahtjevom u cijelosti upućuje na parnični postupak. 

Temeljem odredbi čl. 202. stav 1. i 3. ZKP F BiH optuženi se obavezuje da plati paušal ovom sudu u iznosu od 70,00 KM.
Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

